
70. fundur Stjórnar Leiguíbúða Dalvíkurbyggðar hses 
haldinn  í Upsa á 3. hæð í Ráðhúsi Dalvíkur, fimmtudaginn 20. ágúst 2026 

og hófst hann kl. 16:30

Fundinn sátu:
Valdís Guðbrandsdóttir, formaður, Heiða Hilmarsdóttir, varaformaður og 
Börkur Þór Ottósson, aðalmaður. 

Starfsmenn:
Eyrún Ingibjörg Sigþórsdóttir sveitarstjóri. 

Fundargerð ritaði:  Valdís Guðbrandsdóttir, Formaður

Dagskrá:

1.  202607142 - Ársreikningur 2025; Leiguíbúðir Dalvíkurbyggðar hses.
Farið yfir ársreikning Leiguíbúða Dalvíkurbyggðar hses. fyrir árið 2025, sem 
unninn er af KPMG ehf. 
Tap varð á rekstri félagsins að fjárhæð kr. 4.231.650 samkvæmt rekstarreikningi.
Stjórn Leiguíbúðanna samþykkir ársreikninginn samhljóða með 3 atkvæðum og 
staðfestir hann með undirritun sinni. 

 
2.  202606096 - Fjárhagsáætlun 2027 - 2030

Lagt fram: 
a) Yfirlit yfir rauntölur Leiguíbúða hses. fyrir árin 2024 og 2025 og fjárhagsáætlun 
fyrir árin 2027 - 2030. 
b) Tillaga til stjórnar um leigugjald á árinu 2027. 
c) Yfirlit yfir stöðu viðhaldssjóð. 
a) Lagt fram til kynningar. 
b) Stjórn samþykkir samhljóða með 3 atkvæðum fyrirliggjandi tillögu um 
leigugjald á árinu 2027. 
c) Lagt fram til kynningar.

 
3.  202608059 - Ársfundur Leiguíbúða Dalvíkurbyggðar hses.

Til umræðu ársfundur og boðun hans. 
Boðað hefur verið til fundarins mánudaginn 31.ágúst kl. 17:00 í Upsa á 3.hæð 
Ráðhúss Dalvíkur. 

Í samþykktum félagsins segir um ársfund: "Ársfundur skal haldinn fyrir lok ágúst 
ár hvert og skal boða til hans skriflega með tveggja vikna fyrirvara hið 
skemmsta."
Stjórn samþykkir meðfylgjandi fundarboð. 

Rætt um stjórnarkjör og kjör í fulltrúaráð, það liggur fyrir að einn stjórnarmaður 
gefur ekki kost á sér til áframhaldandi starfa og jafnframt vantar einn fulltrúa úr 
hópi leigjenda.

 
4.  202606061 - Brunakerfið í Lokastíg

Með fundarboði fylgdu samskipti við Securitas sem setti upp brunakerfið í 
Lokastíg. Til umræðu hvort eigi að gera samning við Securitas um árlega úttekt á 
kerfinu. 
Stjórn samþykkir samhljóða með 3 atkvæðum að gera samning um árlega úttekt 
á brunakerfinu. 

 

5.  202509018 - HMS eftirlit og upplýsingaskylda eigenda almennra íbúða skv. 
lögum
Með fundarboði fylgdi fundargerð af fundi framkvæmdarstjóra með fulltrúum HMS 
frá 14.október 2025. 
HMS sendir árlega erindi þar sem óskað er eftir skýrslu frá Leiguíbúðum 
Dalvíkurbyggðar hses. sem stofnframlagshafa og eiganda almennra íbúða, 
ásamt upplýsingum og gögnum á grundvelli laga nr. 52/2016 um almennar íbúðir 
og reglugerðar nr. 183/2020 um stofnframlög 
ríkis og sveitarfélaga, húsnæðissjálfseignarstofnanir og almennar íbúðir. 
Lagt fram til kynningar.

 

6.  202608071 - HMS eftirlit og upplýsingaskylda eigenda almennra íbúða skv. 
lögum
Fyrir fundinum liggur erindi frá HMS sbr. 5.dagskrárliður þessa fundar, dagsett 
11.ágúst 2026. 
Stjórn samþykkir samhljóða með 3 atkvæðum að fela framkvæmdarstjóra að 
senda HMS umbeðnar upplýsingar. 

 
7.  202605003 - Breyting á kröfum í vefþjónustu leiguskrár HMS

Með fundarboði fylgdi bréf frá HMS vegna aukinna krafa í vefþjónustu við skil á 
rafrænum húsaleigusamningum í Leiguskrá HMS. 
Frá og með 1.júlí sl., verður ekki hægt að skila húsaleigusamningi án upplýsinga 
um tryggingar, þ.e. hvort setja skuli fram tryggingu fyrir réttum efndum og tilgreina 
þá tegund.
Lagt fram til kynningar.

 
8.  202604032 - Uppsögn á leigusamningi að Lokastíg.

Fyrir liggur að einn leigjandi hefur sagt upp íbúð sinni frá og með 1.október nk. 
Í 1.mgr. 13.gr. Úthlutun íbúða í Samþykkt fyrir Leiguíbúðir Dalvíkurbyggðar hses. 
segir: 
Almennum íbúðum skal einungis úthlutað til leigjenda sem eru undir tekju- og 
eignamörkum skv. 10.gr.laga um almennar íbúðir nr. 52/2016. 
Þá segir í 3.mgr. 13.gr: Ef ekki tekst að leigja íbúð til leigjanda sem er undir tekju- 
og eignamörkum skv. 10.gr. laga um almennar íbúðir er stofnuninni heimilt að 
leigja almennar íbúðir til leigjenda sem eru yfir tekju- og eignamörkum. Heimilt er 
að krefjast markaðsleigu. Slíkir leigusamningar skulu þó ekki vera til lengri tíma 
en eins árs. 

Lagt fram til kynningar.
 

Fleira ekki gert. Fundi slitið kl. 17:30

___________________________ ___________________________

___________________________ ___________________________

___________________________ ___________________________

___________________________ ___________________________


